
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
(2や প্ৰাচীন ভারত
সাম্রাজ্যালিপ্তসার জন্য যে অন্তর্বিদ্রোহের সৃষ্টি হয়, তাহাতে আলোক - জান্দারের বিশাল সাম্রাজ্য ক্ষুদ্র ক্ষুদ্র অংশে বিভক্ত হইয়া পড়িয়াছিল ।
তঁহার মৃত্যুর অব্যবহিত পরেই রাজবংশের পক্ষ হইতে পার্দিকাস রাজ্য-পরিচালনের ভার প্রাপ্ত হইয়াছিলেন। প্রদেশগুলি অন্যান্য শাসনকৰ্ত্তার মধ্যে বিভক্ত হইয়াছিল। নিজ স্বার্থসিদ্ধির জন্য পাদিকাস ক্রমে ক্ৰমে শক্তি সঞ্চয় করিয়া ও অন্যতম সেনাপতি ইউমিনিসের সাহায্য লাভ করিয়া, তাহার অন্যান্য সঙ্গীদিগকে বিনাশ পূৰ্ব্বক রাজ্য মধ্যে সৰ্ব্বেসৰ্ব্বা হইবার চেষ্টা করিতে লাগিলেন । তিনি সর্বপ্রথমে মিশরের টলেমীর বিরুদ্ধে যাত্ৰা করিলেন। কিন্তু নীলনদ তীরে ৩২১ খ্ৰীষ্টপূৰ্ব্বাব্দে পরাজিত ও নিহত হইলেন। টলেমীর সাহায্যাৰ্থ অগ্রসর হইবার কালে ক্রাটেরস ইউমিনিসের সহিত যুদ্ধে পরাভূত ও নিহত হইলেন। টলেমীকে রাজপ্রতিনিধির ভার গ্ৰহণ করিতে অনুরোধ করা হইলে তিনি প্ৰত্যাখ্যান করিলেন। সৈন্যগণ তখন আন্টিপেটবুকে ঐ পদে অভিষিক্ত করিল। আলেকজান্দারের বিশাল সাম্রাজ্য পুনর্বার তাহার সেনাপতিদের মধ্যে বিভক্ত হইল। টলেমী নিজপদে প্রতিষ্ঠিত রহিলেন ; লিসিমাকস থোস, আন্টিগোনস ফ্রিজিয়া, সেলুকাস বাবিলন, আন্টিজিনিস সোসিয়ানা, পিউকোস্টাস পারস্য, পিথােন মিডিয়া, নিয়ার্কাস প্যামফিলিয়া ও লিসিয়া, আহিডেয়স হেলস্পিণ্ট, আন্টিপেটর ও পলিসপার্কন মাসিদোনিয়া ও গ্রীসের শাসনভার প্রাপ্ত হইলেন। ইউমিনিস কাপাডোসিয়া, প্যাফালগোনিয়া এবং পণ্টসের শাসনকর্তৃপদে প্রতিষ্ঠিত রহিলেন এবং পূৰ্ব্বে যাহারা পার্দিকসকে অধিনায়ক কলিয়া গণ্য করিতেন, তাহারা এক্ষণে ইউমিনিসকেই সেইরূপ মনে করিতে লাগিলেন।

		 এই পাতা শেষ সম্পাদিত হয়েছে ১৩:৫৩টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

